
Remarchas reguard il quint d’investiziuns 

La vschinauncha da S-chanf prevezza per l’an 2017 investiziuns brüttas da totel  

fr. 5’981’000.00 cun entredgias da fr. 990’000.00. 

Arduond 1,5 milliuns francs chaschunan trais progets chi sun gnieus deliberos oriundamaing 

tres ils votants, dimena il schlargiamaint da l’infrastructura Chapella-Nandet (0.35 milliuns), 

l’infrastructura dal plan da quartier Resgia Chapella (0.8 milliuns) scu eir la fabrica da la 

sarinera regiunela (0.347 da totel 2,53 milliuns). 

Per l’an 2017 sun previs ils seguaints nouvs progets: la seguond’etappa dal schlargiamaint 

da l’infrastructura Susauna (Nandet fin Susauna), la prüma part dal plan directiv per velos da 

muntagna, la fabrica dal nouv implaunt da tir e la rait da fibra “Mia Engiadina”.  

Il proget per refer la lingia colliamaint dal reservuar Quedras fin in Somvih e la nouva halla 

da deposit pel magazin forestel e la resgia in Bos-chetta Plauna nu sun displaschaivelmaing 

gnieus realisos quist an, adonta cha quels progets d’eiran previs. La refacziun da la lingia 

d’ova da Punt’Ota, sectur lung la via chantunela vers Cinuos-chel, previs i’l preventiv da l’an 

aunz, nun ho n’eir pudieu gnir realiseda da l’an 2016, causa cha’l chantun ho spusto il 

schlargiamaint da la via in quel lö sün l’an 2017. 

La consequenza per l’an 2017 es, cha’ls cuosts d’investiziun muntan sül prüm sguard sün ün 

import ot e na üsito per nossa vschinauncha. Resguardand però ils progets na realisos, s’ho 

fat l’an 2016 investiziuns d’arduond fr. 1,6 milliuns, impè scu previs i’l preventiv 2016 

ill’otezza da fr. 3,3 milliuns.  

Per l’an 2017 s’ho previs investiziuns da fr. 1,8 milliuns e da l’an 2018 il listess import da fr. 

1,8 milliuns, totel 3,6 milliuns spartieu sün duos ans per eriger il nouv implaunt da tir regiunel 

in Bos-chetta Plauna. Las vschinaunchas chi vulessan as parteciper vi da l’implaunt haun 

comunicho u comunicheschan fin ils 30 november 2016, scha quellas sun prontas da’s 

parteciper cun ün import d’investiziun. Impü ho la societed da tregants piglio pusiziun ed ho 

signaliso, cha las disciplinas da chatscha dessan eir gnir integredas in l‘implaunt previs.  

Resguardand la constituziun, artichels 31 alinea 3 e 33 alinea 4, vegnan las dumandas da 

credit per investiziuns sur fr. 300’000.00 suottamissas üna seguonda vouta a la 

radunanza/comunited da l’urna a temp ütil.  

Grazcha als excellents ultims ans da gestiun paun las investiziuns da l’an 2017 gnir prubabel 

finanziedas cun egens mezs liquids.  

        La suprastanza cumünela

Proget 2017 2018 2019 2020 2021

Nouv implaunt da tir 1'800'000.00 1'800'000.00 50'000.00

Plan directiv per velos da muntagna 80'000.00 120'000.00 120'000.00 120'000.00

Center da fliamaint Promulins 23'000.00

Refacziuns vias e saivs cumünelas 30'000.00 50'000.00 50'000.00 50'000.00

Via S-chanf - Zuoz 180'000.00

Refacziun punt Rudé 400'000.00

Via Sur Chesas 40'000.00

Access Chapella vers Cinuos-chel 400'000.00

Refacziun punt da Crap 500'000.00

Suotpassagi Chapella 50'000.00 500'000.00

Proget rait da fibra Mia Engiadina 836'000.00

Refacziun lingia d'ova Punt'Ota 240'000.00

Turbina Punt'Ota 30'000.00 200'000.00 1'000'000.00 1'000'000.00

Attach reservuar Quedras 320'000.00

Reservuar Bügls 1'000'000.00

Ouvra idraulica Bügls 1'085'000.00

Schlargiamaint Somvih 40'000.00

ARA regiunela 347'000.00 562'000.00 678'000.00 628'000.00 314'000.00

Schlargiamaint Susauna 890'000.00

Lingia Chapella - Nandet 350'000.00

Lingia Nandet - Susauna 550'000.00

Plan da quartier Chapella 800'000.00

Refacziun provedimaint d'ova da las alps 25'000.00 100'000.00 100'000.00 100'000.00 100'000.00

Halla da deposit 450'000.00

Contribuziun hotel 1'000'000.00

Rait electrica 5'000'000.00

Totel 5'981'000.00 6'132'000.00 2'598'000.00 7'983'000.00 1'414'000.00

�

Investiziuns 2017 - 2021


